
నాసన్నయెఱిఁగి తా నచ్చోటు వాసి 

యాసన్నవీధికి నరిగె నవ్వుచును 

ఆతరవాతఁ దా నాతరవాయి 
[1]యేతరి యోజ రు వ్వీయఁబో నంతఁ 

దనకును దనశిష్యతతికిని ముందు 

వెనక దోఁపకయున్న వేఱొండువిప్రు 

నడుగఁబోయిన వాఁడు నారీతి నొండు 

నుడువనేరక మూఁగనులివున నున్నఁ 

దలపోసి మనము ముందర వేదపఠన 

సలుప మేదరిరీతిఁ జనుదెంచె నొక్కఁ 

డతని శ్రీహరిదాసుఁ డనక యిందఱము 

మతిలోనఁ గడు నవమానంబు సేయ 

నెట్టనం దనభక్తు నిరసింప శౌరి 

బెట్టుగా వాఙ్ముద్రఁ బెట్టినాఁ డనుచు 

ననుతాప మొదవంగ నతఁ డెట్టిఘనుఁడొ 

యనుచు నందఱుఁ గూడి యాజాడఁబట్టి 

యరిగి వేఱొకచోట నతిభానుకోటి 

కిరణుఁ డై యున్నయోగిని విలోకించి 

ప్రణుతించికొనుచుఁ దత్పాదపద్మములు 

ప్రణుతులయ్యాలోకపావనమూర్తి!





	↑ యొజ్జ యుర్విం బోయినంత, యోఝరు వీయబోనంత

